ԱՄՓՈՓԱԹԵՐԹ
«Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին» համաձայնագրի 

	1. ՀՀ ֆինանսների նախարարություն
	21.07.2023 թ.

	
	N 01/5-1/13922-2023

	«Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին» համաձայնագրում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:

	Ընդունվել է

	1. ՀՀ արդարադատության նախարարություն
	21.07.2023 թ.

	
	N /14.2/33824-2023

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Համաձայնագրի 8-րդ հոդվածը նախատեսում է ՀՀ իրավասու պետական մարմնի կողմից հարցման հիման վրա անձնական տվյալների փոխանցում՝ հարցում կատարած այլ պետության շահագրգիռ մարմնին (այդ թվում՝ պետական մարմնին), ուստի Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերի դրույթներով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ևս Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	

Ընդունվել է







	1. Պետական գույքի կառավարման կոմիտե
	07.07.2023 թ.

	
	N 01/12.8/5093-2023

	«Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	

Ընդունվել է









	4. ՀՀ արտաքին գործերի նախարարություն     
	25.07.2023 թ.

	
	N 1111/38045-23

	Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին համաձայնագիրը (այսուհետ նաև՝ Համաձայնագիր) ստորագրվել է 2023 թվականի հունիսի 8-ին, քաղաք Սոչիում, Հայաստանի Հանրապետության վարչապետ Նիկոլ Փաշինյանի կողմից:
Համաձայնագիրը նպատակ ունի վերացնել աշխատանքային միգրացիայի ոլորտում առկա բացառումները և սահմանափակումները, գիտական աստիճանների վերաբերյալ փաստաթղթերի համապատասխանության ճանաչման միջոցով ապահովել ԵԱՏՄ անդամ պետությունների քաղաքացիների աշխատանքային գործունեության իրականացման համար բարենպաստ պայմաններ։
Համաձայնագրի ընդունումը հնարավորություն է ընձեռում գիտական աստիճանների վերաբերյալ փաստաթղթերի փոխադարձ ճանաչման կարգավորման համար՝ աշխատանքի տեղավորման պետությունում աշխատանքային միգրացիայի ոլորտում մասնագիտական գործունեության իրականացման հասանելիությունն այդ փաստաթղթերն ունեցող անձանց համար ապահովելու նպատակով։
Համաձայնագիրը ստորագրվել է Հայաստանի Հանրապետության կառավարության, Բելառուսի Հանրապետության կառավարության, Ղազախստանի Հանրապետության կառավարության, Ղրղզական Հանրապետության նախարարների կաբինետի և Ռուսաստանի Դաշնության կառավարության միջև:
Համաձայնագիրն ուժի մեջ է մտնում այն ուժի մեջ մտնելու համար անհրաժեշտ ներպետական ընթացակարգերն անդամ պետությունների կողմից կատարվելու մասին վերջին գրավոր ծանուցումն ավանդապահի կողմից դիվանագիտական ուղիներով ստանալու օրվանից, բայց ոչ շուտ, քան «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» 2022 թվականի մարտի 31-ին ստորագրված արձանագրության ուժի մեջ մտնելու ամսաթիվը։
2023թ. հուլիսի 24-ի դրությամբ Համաձայնագիրն ուժի մեջ չի մտել:
2023թ. հուլիսի 24-ի դրությամբ Համաձայնագիրը ստորագրած կողմերից միայն Ռուսաստանի Դաշնությունն է ավարտել Համաձայնագրի ուժի մեջ մտնելու համար անհրաժեշտ ներպետական ընթացակարգերը:
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 11-րդ հոդվածի դրույթներով՝ ՀՀ ԱԳ նախարարությունը ՀՀ վարած արտաքին քաղաքականությանը համապատասխանելու տեսանկյունից նպատակահարմար է գտնում Եվրասիական տնտեսական միության անդամ պետություններում գիտական աստիճանների վերաբերյալ փաստաթղթերի փոխադարձ ճանաչման մասին համաձայնագրի վավերացումը կամ հաստատումը։

	
Ընդունվել է




